
Skil á fjárbókum

Þeir sem enn eiga eftir að skila fjárbókum með haustupplýsingum 2004 eru minntir á að skila þeim sem fyrst. Nú fara fundir fjárræktarfélaga að ganga í garð og mikilvægt að sem mest af upplýsingum skýrsluhaldsins liggi þá fyrir. Frestur til skila vegna þátttöku í gæðastýringu í sauðfjárrækt er auk þess 1. mars næstkomandi. 

Starfsmenn og þjónusta

Um áramótin hætti Guðbjartur Guðmundsson sem ráðunautur í föstu starfi hjá Ráðunautaþjónustunni, en hann hefur verið í 35% starfshlutfalli frá ársbyrjun 2002. Guðbjartur hóf störf hjá Búnaðarsambandi A-Hún 1965 og hefur því unnið fyrir bændur á svæðinu í nær 40 ár. Í fyrstu vann Guðbjartur við nautgripasæðingar í héraðinu en seinna var hann m.a. framkvæmdastjóri Ræktunarsambandsins um árabil. Því má segja að hann hafi á einn eða annan hátt komið að flestum þáttum búrekstrarins, hvort sem það tengdist búfjárrækt eða jarðrækt. Starfsfólk Ráðunautaþjónustunnar þakkar Guðbjarti samvinnu á liðnum árum og óskar honum ánægjustunda á komandi árum.

Breytingar verða nú um sinn a.m.k. á viðverutíma Svanborgar á skrifstofu. Svanborg verður á skrifstofu á Hvammstanga á þriðjudögum (451-2601) eins og verið hefur, en hins vegar aðeins á skrifstofu á Borðeyri á mánudögum og fimmtudögum (451-2603)

Reikna má með að nánast alla daga sé einhver á skrifstofu á Blönduósi (451-2602) þó ekki sé hægt að ábyrgjast það þegar kemur fram í mars og búfjáreftirlit hefst. Við hvetjum fólk til að nýta sér tölvupóst til að hafa samband ef hægt er og GSM síma ef annað dugar ekki:

Gunnar:

gr@bondi.is

895-4365

Svanborg:

svanborg@bondi.is
895-1437

Anna Margrét:
amj@bondi.is

848-6774

Þórður:


thp@bondi.is

898-3243

Guðný Helga:
ghb@bondi.is

893-7981
Fræðaþing landbúnaðarins

Dagana 1.-4. febrúar verður enginn við á skrifstofum RHS vegna Fræðaþings landbúnaðarins sem haldið er á Hótel Sögu, Reykjavík. 

Starfsleyfi fyrir vatnsveitur


Kúabændur eru minntir á að þeir eiga að vera komnir með starfsleyfi fyrir vatnsveituna á búinu. Starfsleyfi þetta er ein af forsendum þess að menn fái mjólkursöluleyfi sem gefið er út af héraðsdýralækni. Til að fá þetta starfsleyfi þurfa menn að sækja um leyfið til heilbrigðiseftirlits sem síðan kemur og tekur vatnsveituna út. Ef engar athugasemdir eru gerðar er gefið út starfsleyfi sem gildir til fimm ára í senn. Þegar þetta starfsleyfi er komið má héraðsdýralæknir gefa út mjólkursöluleyfi. Ef aftur á móti koma fram athugasemdir er aðeins gefið út bráðabirgðaleyfi. 
Af þessu öllu saman hlýst nokkur kostnaður og er hann þannig: 

Heimsókn heilbrigðiseftirlits
16.000 kr. 

Vatnssýni                         

8.000 kr. 

Starfsleyfi vatnsveitu              
6.400 kr. (Gildir til fimm ára). 


Við hvetjum bændur til að hafa sín mál á hreinu þannig að þeir sleppi við óþarfa kostnað með útgáfu bráðabirgðaleyfa og auka heimsókna. Þeir þættir sem helst er litið eftir eru að ekki komist yfirborðsvatn í vatnsbólið og að skepnur mengi ekki vatnsbólið. ÞP
Einstaklingsmerkingar hrossa

Nú er verið endurskoða reglur um merkingar á búfé. Líklegt er að á næstunni verði reglur um móttöku sláturgripa hertar til muna á þann veg að krafist verður einstaklingsmerkingar á öllum þeim gripum sem slátra á. Skv núverandi reglugerð um merkingar búfjár frá 2003 skulu öll ásetningsfolöld einstaklingsmerkt við hlið móður fyrir 10 mánaða aldur. Folöld sem koma til slátrunar fyrir 10 mánaða aldur þurfa að vera auðkennd með númeri móður. Gangi auknar kröfur eftir þýðir það í raun að allar stóðmerar þarf að einstaklingsmerkja þ.e. örmerkja eða frostmerkja. Þegar sú regla verður komin á að sláturleyfishöfum verður skylt að henda öllum skrokkum af ómerktum gripum sem koma í sláturhús, þá eykst óhjákvæmilega þrýstingur á eigendur að merkja sína gripi.

Rétt er að minna á að til að folöld fái A-vottun í skýrsluhaldskerfi Bændasamtakanna þá verður að einstaklingsmerkja þau þ.e.örmerkja eða frostmerkja, fyrir 1. mars folaldsveturinn og skila vottorðinu til okkar. Það er því ekki eftir neinu að bíða. GR 

Rúlluplast

Brögð virðast vera að því að einstaka bændur á svæði RHS standi að því að brenna rúlluplastið sem kemur utan af rúllunum. Slík vinnubrögð eru með endæmum léleg. Allflest, ef ekki öll sveitarfélög á svæðinu safna rúlluplasti frá bændum þeim að kostnaðarlausu. 

Skilagjaldið, sem nýverið var lagt á rúlluplastið og hækkaði verð þess til bænda, er ætlað til að standa straum af söfnun á rúlluplastinu og koma því í einhvers konar endurvinnslu. Bændur verða að sjá sóma sinn í því að stuðla ekki að óafturkræfum skemmdum á náttúrunni, t.d. með því að brenna rúlluplastið. Rúlluplast verður að brenna við meiri hita en 600°C til að ekki myndist skaðleg eiturefni sem losna út í umhverfið og eyða ózonlaginu. Það er því bæði mjög auðveld leið og þjóðþrifamál að nota þá þjónustu sem sveitarfélögin bjóða til að losna við plastið á sómasamlegan hátt.

Sæðingar 2004

Mikil aukning var í  þátttöku sæðinga á þjónustusvæði RHS.  Alls voru sæddar 3.559 ær, samanborið við 2.445 ær 2003.  Í töflunni hér fyrir neðan má sjá hvernig þetta skiptist á milli svæða. 

Á Ströndum var sætt með djúpfrystu sæði og skýrir það að mestu leyti þessa miklu aukningu, en alls voru sæddar 599 ær með djúpfrystu sæði.  

Nýting á ferska sæðinu var mjög góð eða 94 %.  Af því sem var pantað var mikill munur á vinsældum hrúta.  Vinsælastur allra var Úði frá Sveinungsvík með 380 skammta pantaða, næstur honum kom Erpur frá Heydalsá með 295 skammta og þriðji vinsælastur var Eldar frá Hríshóli með 280.  Frekari skiptingu á pöntunum af fersku sæði má sjá í töflunni hér til hliðar. 

Fréttabréf RHS

Fréttabréf Ráðunautaþjónustunnar er jafnan sent sem dreifibréf í sveitirnar í Húnavatnssýslum og Strandasýslu. Þeir sem búa utan þess svæðis sem fréttabréfinu er dreift á, og hafa áhuga á að fá það sent með pósti, er bent á að hafa samband við skrifstofur RHS og láta vita af því. 

Búfjáreftirlit – Forðagæsla

Skil á forðagæsluskýrslum þ.e. svo kölluðum A-skýrslum eru nokkuð góð á svæðinu. Þeim örfáu sem enn hafa ekki staðið í skilum er bent á að gera það nú þegar. Skýrslunum átti að skila til búfjáreftirlitsmanns fyrir 20. nóv en ljóst er að við höfum þurft að hafa of mikið fyrir því að ná þessum skýrslum í hús. Heimilt er skv lögum að láta viðkomandi aðila sem ekki skilar á réttum tíma greiða fyrir það óhagræði sem það skapar og munum við væntanlega ganga fastar eftir því í framtíðinni. 

Nú erum við um það bil að senda út svonefndar B-skýrslur þ.e. skýrslur til þeirra sem ekki eru á lögbýlum og afla yfirleitt ekki fóðurs sjálfir heldur kaupa það af öðrum. Þessir aðilar þurfa einungis að skila upplýsingum um búfjáreign sína. Væntum við þess að þeir aðilar sem fá slíkt blað í pósti á næstu dögum sendi okkur það útfyllt um hæl.

Tíðin undanfarnar vikur hefur verið frekar rysjótt og víða orðið nokkuð snjóþungt og flestir hafa tekið hross sín á gjöf. Nú er komin hláka a.m.k. tímabundið og vel getur farið svo að snjó taki það mikið upp að beit komi aftur a.m.k. fyrir geldhross, þó hæpið sé að reikna með að beit á þessum tíma dugi fylfullum merum og ungviði til vaxtar. 

Þegar girðingar fara á kaf í snjó er alltaf hætta á að hross fari á flakk á milli bæja og út á þjóðvegi og hafa þó nokkrar kvartanir borist til okkar síðustu vikurnar vegna þessa. Í raun er þar yfirleitt ekki um mál búfjáreftirlits að ræða heldur snýst þetta meira um lauasagöngu búfjár og er skv. því sveitastjórnarmál, þótt við reynum að sjálfsögðu að stuðla að lausn þessara mála. Í mörgum tilfellum er erfitt við þetta að eiga en þó er rétt að hafa í huga að alltaf er einhver sem ábyrgð ber á viðkomandi búfénaði. Því gæti verið gott að huga að því, sérstaklega ef snjóa tekur nú upp að stórum hluta og vorveður verður í einhverja daga, hvort hugsanlegt er að koma sér upp hólfi eða aðhaldi sem seint fer á kaf í snjó þar sem hægt væri að fóðra hross a.m.k tímabundið meðan snjóþungt er. Það sjónarmið að umráðamaður þurfi ekki nauðsynlega að halda sínu búfé í aðhaldi, heldur sé það ekki síður annarra að verja sig gegn ágangi þess tel ég hæpið að eigi við nú á dögum, að ekki sé talað um hættuna sem laus hross á þjóðvegum skapa og ótal dæmi bera vitni um. Tökum nú höndum saman og komum í veg fyrir að hrossin fari á flakk - jafnvel þótt allt fari á kaf í snjó – og komum þannig í veg fyrir þá hættu og þann pirring sem það óhjákvæmilega hefur í för með sér. GR

Fósturvísatalningar í sauðfé 

Þriðja fósturvísa talninga tækið er komið til landsins. Það er staðsett í Dalasýslu. Hugmyndin er að reyna að þjóna Vesturlandi og Norðurlandi vestra. Þeir sem hafa áhuga hafi samband sem fyrst svo hægt sé að skipuleggja tímabilið sem best. 

Christine Sarah Arndt, Skörðum 

sími 434 1302 og 662 2764 

tölvupóstur skord@mi.is
Guðbrandur Þorkelsson Skörðum 

sími 434 1302 og 848 0206

